
ᑲᑎᒪᓂᕆᔭᐅᔪᖅ 

ᐱᕙᓪᓕᐊᔪᖅ ᐅᖃᐅᓯᐅᔪᖅ  

ᓴᖅᑭᑎᑕᐅᓯᑲᐅᑎᒋᔭᕆᐊᓕᒃ – ᐃᖃᓗᐃᑦ (ᓄᓇᕗᑦ) 

ᔫᓂ 28, 2019  

 

25−ᒋᔭᖓᓄᑦ ᐊᕐᕌᒍᒋᓕᖅᑕᖓᓄᑦ ᒥᓂᔅᑕᐅᖃᑎᒌᑦ ᑲᑎᒪᕐᔪᐊᕐᓂᕆᔭᖓᓄᑦ ᑲᓇᑕᒥᐅᑦ ᐅᐃᕖᓄᑦ ᓄᓇᕗᒻᒥ. 

_____________________________________________________________________________________ 

ᐅᖃᐅᓯᖃᒃᑲᓐᓂᕐᓂᖅ ᐱᒻᒪᕆᐊᓘᓂᖓᓂᒃ ᒐᕙᒪᒥᐅᑕᐅᖃᑎᒌᙱᑦᑐᑦ ᐱᓕᕆᖃᑎᒌᖕᓂᕆᕙᒃᑕᖓᑦ 

ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐅᐃᕖᑎᑐᑦ ᐅᔾᔨᕐᓇᖅᓯᑎᑦᑎᔪᒪᓪᓗᑎᒡᓗ 

ᐃᓚᐅᑎᑦᑎᕙᖕᓂᕐᒥᒃ ᐅᐃᕖᖑᖃᑎᒌᓂᒃ ᑕᒫᓂᓕᒫᖅ ᓄᓇᒋᔭᑦᑎᓐᓂ ᑲᓇᑕᒥ. 
 

ᑕᒪᓐᓇ ᐊᕐᕌᒍ ᓇᓗᓇᐃᖅᓯᕗᖅ 25−ᓂᒃ ᐊᕐᕌᒍᖃᓕᕐᓂᖓᓂᒃ ᒥᓂᔅᑕᐃᑦ ᑲᑎᒪᕐᔪᐊᕐᓂᕆᕙᒃᑕᖓᑦ 

ᑲᓇᑕᒥᐅᓄᑦ ᐅᐃᕖᓄᑦ ᑖᒃᑯᐊᓗ ᒥᓂᔅᑕᐃᑦ ᐅᔾᔨᕐᓇᖅᓯᑎᑦᑎᓚᐅᖅᐳᑦ ᑕᒪᑐᒥᖓ ᐊᓂᒍᖅᑎᑕᐅᔪᒥᒃ 

ᑕᐃᑲᓂ ᑲᑎᒪᓂᕐᒥᓂ ᑖᓐᓇᓗ ᓯᕗᓪᓕᖅᐹᑦᑎᐊᖑᓪᓗᓂ ᑲᑎᒪᓂᐅᓚᐅᖅᓯᒪᓪᓗᓂ ᓄᓇᕗᒻᒥ, ᔫᓂ 27 

ᐊᒻᒪᓗ 28, 2019−ᒥ. ᐆᒪ ᐱᔾᔪᑕᐅᔫᑉ "ᐃᒃᐱᒋᔭᖃᑦᑎᐊᕐᓂᖅ ᐃᓚᓕᐅᔾᔨᓯᒪᓂᕐᓗ," ᐊᑖᒍᑦ, 

ᐱᔪᒃᓯᑎᑕᐅᓯᒪᓪᓗᓂ ᐆᒧᖓ, ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐅᑯᓇᙵᑦ, ᐃᓅᖃᑎᒌᑦᑎᐊᕐᓂᖅ ᐊᒻᒪᓗ 

ᑐᙵᓇᕐᓂᖅ, ᑖᒃᑯᐊ ᒐᕙᒪᑐᖃᒃᑯᓐᓂᑦ, ᐊᕕᒃᓯᒪᓂᕐᓂᑦ ᐅᑭᐅᖅᑕᖅᑐᒥᓗ ᐊᕕᒃᓯᒪᓂᕐᓂᑦ ᒥᓂᔅᑕᕆᔭᐅᔪᑦ 

ᑲᒪᒋᔭᒃᓴᓖᑦ ᑲᓇᑕᒥᐅᓂᒃ ᐅᐃᕖᖑᖃᑎᒌᓂᑦ ᑲᑎᓚᐅᖅᐳᑦ ᐃᖃᓗᖕᓂ ᓇᓗᓇᐃᖅᓯᔪᒪᓪᓗᑎᒃ 

ᒐᕙᒪᒥᐅᑕᐅᖃᑎᒌᙱᑦᑐᑦ ᐱᓕᕆᖃᑎᒌᖕᓂᕆᔭᖓᑦ ᓴᙱᒃᑎᒋᐊᖅᑎᑦᑎᒃᑲᓐᓂᕈᒪᑐᐃᓐᓇᕆᐊᖃᕐᓂᐅᕗᖅ 

ᐆᒻᒪᕆᖕᓂᖏᓐᓂᒃ ᐅᐃᕖᒍᖃᑎᒌᑦ ᓄᓇᓖᑦ ᑲᓇᑕᓕᒫᒥ.  ᑖᒃᑯᐊᑦᑕᐅᖅ ᐃᓕᓴᖅᓯᓚᐅᕆᕗᑦ 

ᐱᑕᖃᑦᑎᐊᕐᓂᖏᓐᓂᒃ ᐊᔾᔨᒌᙱᓐᓂᖏᓐᓂᒡᓗ ᓄᓇᖃᖅᑳᖅᑐᑦ ᐅᖃᐅᓯᖏᑦ, ᑕᒪᒃᑯᐊᓗ ᐃᓚᒋᔭᐅᓪᓗᑎᒃ 

ᑲᓇᑕᒥᐅᑦ ᐅᖃᐅᓯᕐᒧᑦ ᐃᓕᖅᑯᓯᕆᔭᐅᔪᓄᓪᓗ ᐊᑐᖅᐸᒃᑕᖏᓐᓄᑦ. 
 

"ᖁᔭᓐᓇᒦᒃ ᓯᕗᓕᖅᑎᐅᓂᖏᓐᓄᑦ ᒥᓂᔅᑕᐃᑦ  ᐊᕐᕌᒎᓵᖅᑐᓂ 25−ᓂ, ᖃᔅᓯᑲᓪᓚᖕᓂᒃ 

ᐱᓕᕆᐊᖑᕙᓪᓕᐊᓕᖅᑐᓂᒃ ᐃᑲᔪᖅᑐᐃᔪᓂᒃ ᐱᐅᓯᒋᐊᖅᑎᑦᑎᓇᔭᕐᓂᕐᒥᒃ ᑲᓇᑕᒥᐅᓂᒃ ᐅᐃᕖᖑᖃᑎᒌᓂᒃ 

ᐊᑐᓕᖅᑎᑦᑎᔪ8ᓇᓚᐅᖅᐳᒍᑦ,” ᑕᐃᒪᓐᓇ ᒪᓕᒐᓕᐅᖅᑎ ᑕᐃᕕᑦ ᔪᐊᓇᓯ, ᒥᓂᔅᑕᕆᔭᐅᔪᖅ ᐅᖃᐅᓯᕐᓄᑦ 

ᓄᓇᕗᒻᒧᑦ ᐃᒃᓯᕙᐅᑕᐅᖃᑎᖃᖃᑎᒋᔭᐅᔪᕐᓗ ᑲᑎᒪᕐᔪᐊᕐᓂᕐᒧᑦ ᐅᖃᖅᖢᓂ. “ᐊᕐᕌᒎᓵᖅᑐᓂ, 

ᑲᑎᒪᖃᑦᑕᕐᓂᕆᔭᕗᑦ ᐱᒋᐊᖅᕕᐅᖃᑦᑕᖅᓯᒪᕗᑦ ᐱᓕᕆᐊᒃᓴᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᑲᒪᒋᔭᖃᖅᐸᖕᓂᕐᒧᑦ ᐊᔪᕈᓐᓃᖅᓴᕐᓂᕐᒥᒃ, ᑮᓇᐅᔭᓕᐅᕋᓱᖕᓂᕐᒧᑦ ᐱᕙᓪᓕᐊᓂᕆᔭᐅᔪᒧᑦ ᓄᓇᓕᖕᓂ, 

ᐊᖏᒡᓕᕙᓪᓕᐊᓂᕆᔭᐅᔪᒥᒃ ᐃᓇᖏᖅᓯᓯᒪᓪᓗᓂ ᒪᓕᒃᑐᖃᖅᖢᓂ ᐃᓕᖅᑯᓯᕆᔭᐅᔪᓄᑦ ᐅᓄᑭᓐᓂᖅᓴᓂ 

ᐃᓅᖃᑎᒌᓂ ᐃᓕᓐᓂᐊᖅᑐᓕᕆᓂᒧᑦ ᐱᓕᕆᓂᕐᓂ ᐊᖏᒡᓕᒋᐊᖅᑕᐅᓂᖓᓄᓪᓗ ᐅᐃᕖᖑᖃᑎᒌᑦ ᑕᒪᐅᖓ 

ᑎᑭᑎᑕᐅᕙᖕᓂᖏᓐᓄᑦ,” ᑕᐃᒪᓐᓇ ᐃᓚᒋᐊᖅᓯᓪᓗᓂ ᑕᑯᔾᔪᑕᐅᔪᓇᖅᑎᖦᖢᒋᑦ. “ᐱᓕᕆᐊᕆᔭᕗᑦ 

ᐱᒻᒪᕆᐅᕗᖅ, ᓂᕆᐅᒋᔭᖃᖅᖢᑕᓗ ᑲᔪᓰᓐᓇᖃᑎᖐᖕᓂᐊᕐᓂᑦᑎᓐᓂ ᐊᑕᐅᑦᑎᒃᑰᕐᓗᑕ.”  
 

ᒐᕙᒪᒋᔭᐅᔪᑦ ᓇᓗᓇᐃᖅᓯᓚᐅᖅᐳᑦ ᑲᓇᑕᒥᐅᑕᐅᖃᑎᒌᑦ ᐊᓯᔾᔨᖅᓯᒪᓕᕐᓂᖏᓐᓂᒃ ᑕᐃᒪᙵᓂᑦ ᓯᕗᓪᓕᕐᒥᒃ 

ᑲᑎᓚᐅᖅᓯᒪᓂᕐᒥᓂᑦ 1994−ᒥ ᑕᐃᒪᐃᓐᓂᖓᓄᓪᓗ, ᐅᖃᐅᓯᖃᒃᑲᓐᓂᓪᓚᕆᓚᐅᖅᐳᑦ 

ᐱᓕᕆᐊᖃᓪᓚᕆᒍᒪᓯᒪᓂᕐᒥᓂᒃ ᑲᓇᑕᒥᐅᓄᑦ ᐅᐃᕖᖑᖃᑎᒌᓄᑦ ᐊᑐᓕᕐᓗᑎᒃ ᐊᑕᖐᓂᖅᓴᒥᒃ 

ᐃᓚᐅᑎᑦᑎᔪᒥᒡᓗ ᑕᐅᑐᖅᑰᖅᑕᐅᔪᒥᒃ ᑕᒪᓐᓇᓗ ᑭᖑᓂᖓᒍᑦ ᑕᓯᐅᓯᔾᔪᑕᐅᓕᕐᓂᐊᖅᖢᓂ MCCF−ᒧᑦ 

ᐱᓕᕆᐊᖑᔪᓄᑦ. ᑕᐃᒪᐃᓐᓂᖓᓄᓪᓗ, ᒥᓂᔅᑕᐃᑦ ᖃᐃᑎᑦᑎᓯᒪᓚᐅᖅᐳᑦ ᐃᙱᖅᑎᒥᒃ−ᐃᙱᐅᓯᐅᖅᑎᒥᒃ 

ᐆᒥᖓ, ᔨᒻ ᑰᕈᑳᓐ, ᐱᑎᑕᐅᓯᒪᓪᓗᓂᓗ ᐆᒥᖓ, Ordre des francophones d’Amérique, 

ᐅᖃᓪᓚᖁᔭᐅᓪᓗᓂ ᐊᑐᖅᓯᓪᓚᕆᒍᒪᕙᖕᓂᖓᓂᒃ ᐅᐃᕖᑦ ᐅᖃᐅᓯᖓᓂᒃ.  
 

ᐊᒻᒪᓗᒃᑲᓐᓂᖅᑕᐅᖅ ᑕᒪᑐᒪᓂ ᐊᕐᕌᒍᒥ, ᒥᓂᔅᑕᐃᑦ ᐱᕕᒃᓴᖃᓚᐅᖅᐳᑦ ᐅᖃᐅᓯᖃᕈᓐᓇᖅᖢᑎᒃ 

ᖃᔅᓯᑲᓪᓚᖕᓄᑦ ᐱᒻᒪᕆᐊᓗᖕᓄᑦ ᑎᑎᕋᖅᓯᒪᔪᖁᑎᒋᔭᐅᔪᓄᑦ ᐅᐃᕖᒍᖃᑎᒌᑦ ᓄᓇᒋᔭᖏᓐᓄᑦ. 

ᓇᓗᓇᐃᖅᓯᒃᑲᓐᓂᓚᐅᖅᐳᑦ ᐱᔪᒪᓂᕆᔭᒥᓂᒃ ᐱᓕᕆᖃᑎᖃᕋᔭᕐᓂᕐᒥᒃ ᓄᓇᓕᖕᒥᐅᓂᒃ 

ᐊᑐᓕᖅᑎᑦᑎᓇᔭᕐᓂᕐᒥᒃ ᐊᐃᑉᐸᖓᓂᒃ ᑲᑎᓐᓂᕆᔭᐅᔪᒥᒃ ᐅᐃᕖᖑᖃᑎᒌᑦ ᑕᒪᐅᖓ ᑎᑭᑉᐸᖕᓂᖏᓐᓄᑦ 

ᑕᒪᑐᒪᓂ ᐊᕐᕌᒍᒥ ᐊᒡᒋᖅᐸᓪᓕᐊᔪᒥ. 
 

"ᑕᐃᒪᓂ ᐱᓕᕆᓕᕌᖓᑦᑕ ᓴᓂᓕᕇᒡᓗᑕ, ᐱᓕᕆᖃᑎᒌᒡᓗᑕ, ᑕᒪᓐᓇ ᓄᓇᒋᔭᕗᑦ 

ᑲᔪᓯᓂᖃᑦᑎᐊᓛᒍᓕᖅᐸᒃᐳᖅ. ᐱᒃᑯᒋᔭᖃᑦᑎᐊᖅᐳᖓ ᖁᕕᐊᓱᒍᑎᖃᕈᓐᓇᕋᑦᑕ 25−ᓂᒃ ᐊᕐᕌᒍᓂᒃ 

ᑲᑎᒪᖃᖅᑕᖅᓯᒪᓂᑦᑎᓐᓂᒃ ᐅᖃᖃᑎᒌᖃᑦᑕᖅᓯᒪᓂᑦᑎᓐᓂᒡᓗ ᑕᒪᒃᑯᓄᖓ ᐊᕕᒃᓯᒪᓂᕐᒧᑦ ᐅᑭᐅᖅᑕᖅᑐᒥᓗ 

ᐊᕕᒃᓯᒪᓂᕐᓄᑦ ᐱᓕᕆᖃᑎᒋᕙᒃᑕᓐᓄᑦ ᐃᑲᔪᖅᑐᐃᔪᒪᓪᓗᑕ ᐆᒻᒪᕆᖕᓂᖏᓐᓂᒃ ᐅᐃᕖᖑᖃᑎᒌᑦ ᓯᒡᔭᒥᑦ 

ᓯᒡᔭᒧᑦ ᓯᒡᔭᒃᑲᓐᓂᕐᒧᓪᓗ" ᑕᐃᒪᓐᓇ ᑲᑎᒪᕐᔪᐊᕐᓂᕐᒥ ᐃᒃᓯᕙᐅᑕᕆᔭᐅᖃᑕᐅᔪᖅ ᒪᓕᒐᓕᐅᖅᑎ ᒥᓚᓂ ᔫᓕ, 

ᒥᓂᔅᑕᕆᔭᐅᔪᖅ ᐳᓚᕋᖅᑐᓕᕆᓂᕐᒧᑦ, ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐊᒻᒪᓗ La Francophonie−ᓄᑦ 

ᐅᖃᖅᖢᓂ. "ᑕᒪᓐᓇ ᐊᕐᕌᒍ ᓇᓗᓇᐃᖅᓯᕝᕕᐅᒋᕗᖅᑕᐅᖅ 50−ᓂᒃ ᐊᕐᕌᒍᖃᓕᕐᓂᖓᓂᒃ ᐅᓇ, 

ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ.  ᐃᓚᒋᔭᐅᓪᓗᓂ ᐊᕐᕌᒍᖅᑖᕆᔭᐅᔪᒧᑦ ᑲᓇᑕᐅᑉ ᒐᕙᒪᖓ 

ᕿᒥᕐᕈᐊᖅᓯᒃᑲᓐᓂᖅᓯᒪᓕᖅᖢᓂ  ᑖᔅᓱᒥᖓ ᐱᖁᔭᕐᒥᒃ ᓄᑖᙳᕆᐊᖅᑎᑕᐅᓇᔭᕐᓂᖓᓄᑦ, 

ᓴᙱᒃᑎᒋᐊᖅᑎᑦᑐᒪᓪᓗᒍ ᓇᓗᙱᑦᑎᐊᕈᒪᓂᕐᒧᓪᓗ ᐃᑲᔪᖅᑐᐃᖏᓐᓇᕋᓗᐊᕐᒪᖔᑦ ᐃᓱᒪᒋᔭᐅᓯᒪᔪᓄᑦ 

ᐱᓇᔪᒃᑕᐅᔪᒪᓪᓗᑎᒃ ᑲᓇᑕᒥᐅᓄᑦ. ᑐᙵᓱᒃᑎᓯᒪᕙᒃᑲ ᐱᓕᕆᖃᑎᒋᕙᒃᑕᒃᑲ ᐅᕙᓐᓄᑦ ᐅᖃᖁᓪᓗᒋᑦ ᖃᓄᖅ 

ᐃᓱᒪᖃᕐᒪᖔᑕ  ᐃᓱᒪᒋᔭᒃᓴᓄᑦ ᓄᑖᙳᕆᐊᖅᑎᑦᑎᓇᔭᕐᓗᓂ ᑖᔅᓱᒥᖓ ᐱᖁᔭᕐᒥᒃ ᑲᓇᑕᒥ, 

ᐱᓗᐊᙳᐊᖅᖢᓂ ᐱᔪᓐᓇᕐᕕᖃᕐᕕᒋᔭᒥᓄᑦ." 
 

ᐊᑐᖅᑕᐅᔪᓂᒃ ᐊᑐᓕᖅᑎᑕᐅᔪᓂᒃ ᓇᓗᙱᑦᑎᐊᕈᒪᓂᕐᒧᑦ ᐊᖏᒡᓕᕙᓪᓕᐊᓂᕆᔭᖓᓂᒃ ᒐᕙᒪᒃᑯᑦ 

ᑐᓴᖅᑕᐅᔪᒃᓴᖁᑎᖏᓐᓄᑦ ᐱᔨᑦᑎᕋᕐᓂᕆᕙᒃᑕᖏᓐᓄᓪᓗ ᒪᓂᒪᑎᑕᐅᔪᓄᑦ ᐅᐃᕖᑎᑐᑦ ᐊᒻᒪᑦᑕᐅᖅ 

ᐅᖃᐅᓯᐅᓚᐅᕆᕗᑦ. ᓲᕐᓗ ᐃᒪᓐᓇ, ᐱᓕᕆᓂᕆᔭᐅᕙᒃᑐᒥ ᐃᓚᒌᓄᑦ ᒪᓕᒐᓕᕆᓂᕐᒥ, ᐱᓕᕆᖃᑎᖐᖕᓂᕐᒧᑦ 

ᐊᑐᖅᑕᐅᔪᓐᓇᖅᑐᒥᒃ ᓇᓗᓇᐃᖅᑕᐅᔪᖃᓚᐅᖅᐳᖅ ᐊᔪᖅᑎᑦᑎᔪᒪᙱᓐᓂᕐᒧᑦ ᐊᒥᖅᑳᖃᑎᖃᕐᓂᕐᒥᒃ 

ᑐᓴᖅᑕᐅᔪᒃᑕᓴᓂᒃ ᐃᓚᒋᔭᐅᔪᓄᑦ ᒐᕙᒪᒥᐅᑕᐅᖃᑎᒌᙱᑦᑐᖅ ᐱᓕᕆᖃᑎᒌᖕᓂᕆᕙᒃᑕᖓᓄᑦ ᑲᓇᑕᒥᐅᓄᑦ 

ᐅᐃᕖᖑᖃᑎᒌᒃᑐᓄᑦ ᒐᕙᒪᒃᑯᓐᓂᓗ ᐱᓕᕆᖃᑎᒋᕙᒃᑕᖏᓐᓄᑦ ᒪᓕᒐᓕᕆᓂᕐᒥ. ᐊᒻᒪᓗᒃᑲᓐᓂᖅᑕᐅᖅ, 

ᓇᓗᙱᑦᑎᐊᕈᒪᓂᕐᒧᑦ ᑲᔪᓯᓂᖃᑦᑎᐊᕐᓂᖏᓐᓂᒃ ᐊᓯᖏᑦ ᐱᓕᕆᕝᕕᒋᔭᐅᔪᑦ, ᐱᓕᕆᐊᖃᕐᓂᐊᕐᓂᕐᒧᑦ 

ᐱᕙᒌᔭᖅᑕᐅᓯᒪᔪᒥᒃ ᐊᖏᖅᑕᐅᔪᖃᓚᐅᖅᐳᖅ ᑐᕌᕆᔭᖃᖅᖢᓂ ᑲᔪᓯᑎᑦᑎᓇᔭᕐᓂᕐᒥᒃ ᓴᓂᒨᖓᔪᒥᒃ 

ᐱᓕᕆᖃᑎᒌᒐᔭᕐᓂᕐᒥᒃ ᑕᒪᒃᑯᓄᖓ ᒐᕙᒪᒋᔭᐅᔪᓄᑦ. MCCF−ᑯᑦᑕᐅᖅ ᐊᖏᒡᓕᒋᐊᖅᑎᑦᑎᓂᐊᖅᐳᑦ 

ᐱᓕᕆᓂᕆᔭᒥᓂᒃ ᐅᔾᔨᕐᓇᖅᓯᑎᑦᑎᔪᒪᓂᕐᒥᒃ ᑲᓇᑕᒥᐅᓂᒃ ᐅᐃᕖᒍᖃᑎᒌᒃᐸᒃᑐᓂᒃ. 
 

ᖁᕕᐊᓱᒍᑎᖃᕐᓂᖅ MCCF−ᑯᑦ 25−ᓂᒃ ᐊᕐᕌᒍᖃᓕᕐᓂᖏᓐᓂᒃ ᐱᕕᒃᓴᖃᖅᑎᑦᑎᓚᐅᖅᐳᖅ ᒥᓂᔅᑕᓂᒃ 

ᐃᓚᐅᔪᓐᓇᖁᓪᓗᒋᑦ ᐱᓕᕆᖃᑎᒌᖕᓂᒃᑯᑦ ᐱᓕᕆᐊᖑᔪᒥ ᐱᓕᕆᖃᑎᒋᓪᓗᒋᑦ ᐅᑯᐊ, Fédération des 

communautés francophones et acadiennes du Canada ᑖᒃᑯᐊᓗ ᐊᐱᕆᔭᐅᓚᐅᖅᖢᑎᒃ 

ᐅᖃᐅᓯᖃᖁᔭᐅᓪᓗᑎᒃ ᑕᐅᑐᑰᖅᑕᒥᓂᒃ ᓯᕗᓂᒃᓴᖏᓐᓄᑦ ᑲᓇᑕᒥᐅᑦ ᐅᐃᕖᒍᖃᑎᒌᑦ. ᐱᓕᕆᐊᕆᔭᖓᑦᑕᐅᖅ 

ᐅᑯᐊ, Fédération de la jeunesse canadienne-française ᐅᖃᐅᓯᕐᒧᑦ ᖁᐊᖅᓵᕐᓇᖅᑎᑦᑎᙱᓐᓂᕐᒧᑦ 

ᐅᓂᒃᑲᐅᓯᐅᓚᐅᕆᕗᖅ ᐅᓪᓗᕈᒻᒥᓴᖅᖢᑎᒃ ᑲᑎᒪᖃᑎᒌᖕᓂᕆᔭᒥᓂ. 
 

ᓯᓚᑦᑐᖅᓴᕐᕕᒡᔪᐊᒥ ᐃᓕᓴᐃᔨᕐᔪᐊᖅ ᕗᕌᓐᓱᐊ ᒍᕆᓐ, ᑐᑭᒧᐊᖅᑎᑦᑎᔨᒋᔭᐅᓪᓗᓂ ᐆᒧᖓ, Observatoire 

Économie langues et formation ᓯᓚᑦᑐᖅᓴᕐᕕᒡᔪᐊᒥ ᔨᓃᕙᒥ, ᐅᓂᒃᑲᐅᓯᖃᓚᐅᖅᐳᖅ 

ᐊᑐᖅᓯᔪᓐᓇᕐᓂᕐᒥᒃ ᑮᓇᐅᔭᓕᐅᖅᐸᖕᓂᕐᒧᑦ ᖃᐅᔨᓴᖅᓯᓂᕐᒥᒃ ᐅᖃᐅᓯᕐᓄᑦ ᐊᑐᐊᒐᕆᔭᐅᔪᓄᑦ. 
 

ᒥᓂᔅᑕᐃᑦ ᑲᑎᒪᕐᔪᐊᕐᓂᕆᓛᓕᕐᒥᔭᖓᓂᒃ ᑲᓇᑕᒥᐅᓄᑦ ᐅᐃᕖᒍᖃᑎᒌᓄᑦ, ᐃᒃᓯᕙᐅᑕᐅᖃᑎᖃᕐᕕᐅᓛᖅᐳᖅ  

ᒐᕙᒪᒋᔭᐅᔪᒥᑦ ᑯᐃᐸᒡᒥᐅᓄᑦ ᑕᒪᓐᓇᓗ ᑲᔪᓯᑎᑕᐅᓛᖅᖢᓂ ᔫᓂ 18-ᒥ 19−ᒥᓗ, 2020−ᒥ ᑯᐃᐸᒡ ᓯᑎᒥ.   
 

*ᐋᓪᐴᑕ ᐃᓚᐅᖃᑕᐅᓚᐅᖏᑦᑐᖅ ᑲᑎᒪᑎᓪᓗᒋᑦ ᐊᒻᒪᓗ ᐃᓚᒋᔭᐅᙱᖦᖢᑎᒃ ᑕᒪᑐᒧᖓ 

ᑐᓴᖅᑎᑦᑎᔾᔪᑎᒋᔭᐅᔪᒧᑦ. 

ᒥᓂᔅᑕᐅᖃᑎᒌᑦ ᑲᑎᒪᕐᔪᐊᕐᓂᕆᔭᖓᑦ ᑲᓇᑕᒥᐅᓄᑦ ᐅᐃᕖᖑᖃᑎᒌᓄᑦ, ᓴᖅᑭᑎᑕᐅᓂᑰᓪᓗᓂ 1994−ᒥ, 

ᑖᓐᓇᑐᐊᑦᑎᐊᖑᕗᖅ ᒐᕙᒪᒥᐅᑕᐅᖃᑎᒌᙱᑦᑐᓄᑦ ᐱᓕᕆᖃᑎᒋᒃᐸᒃᑐᓄᑦ ᑲᑎᑎᑦᑎᕙᒃᖢᓂ ᒥᓂᔅᑕᓂᒃ 

ᑲᒪᒋᔭᒃᓴᓕᖕᓂᒃ ᑲᓇᑕᒥᐅᓄᑦ ᐅᐃᕖᖑᖃᑎᒌᓄᑦ. ᐊᒥᖅᑳᖃᑎᒌᖕᓂᒃᑯᑦ ᐱᐅᓛᓂᒃ ᐊᑐᖅᑕᐅᔪᓐᓇᖅᑐᓂᒃ 

ᐅᖃᖃᑎᒌᖕᓂᕐᒧᓪᓗ ᐱᓕᕆᕝᕕᐅᔭᕆᐊᓕᖕᓄᑦ ᐱᒻᒪᕆᐅᒋᔭᐅᔪᓄᑦ ᐅᐃᕖᖑᖃᑎᒌᓄᑦ, ᑖᓐᓇ 

ᑲᑎᒪᕐᔪᐊᕐᓂᖅ ᐱᓕᕆᐊᖃᖅᐳᖅ ᒪᑐᐃᙶᖅᑐᒧᑦ, ᐆᒻᒪᕆᒃᑐᒧᑦ ᐊᔾᔨᒌᙱᓐᓂᖃᖅᑐᒧᓪᓗ ᐅᐃᕖᒍᖃᑎᒌᓄᑦ 

ᐃᑲᔪᖅᐸᒃᑐᓄᑦ ᐃᓚᐅᑦᑎᐊᖅᐸᒃᑐᓄᓪᓗ ᐱᕈᖅᐸᓪᓕᐊᓂᕆᔭᐅᔪᒧᑦ ᑲᓇᑕᒥᐅᓂ ᐃᓅᖃᑎᒌᒃᐸᖕᓂᕆᔭᐅᔪᒧᑦ. 

ᑕᑯᔭᖅᑐᕐᓗᒍ ᐃᑭᐊᖅᑭᕕᖓᑦ ᒥᓂᔅᑕᐅᖃᑎᒌᑦ ᑲᑎᒪᕐᔪᐊᕐᓂᕆᔭᖓᓄᑦ ᑲᓇᑕᒥᐅᓄᑦ ᐅᐃᕖᒍᖃᑎᒌᓄᑦ 

ᐅᕙᓂ  www.cmfc-mccf.ca.  

 

ᑐᓴᖅᑕᐅᑎᑦᑎᔾᔪᑎᑦ  
 

ᓯᐅᓪᕕ ᐸᐃᓐᓵ 

ᑲᓇᑕᓕᒫᒥᐅᓄᑦ ᐊᐅᓚᑦᑎᔨ 

ᒥᓂᔅᑕᐅᖃᑎᒌᑦ ᑲᑎᒪᕐᔪᐊᕐᓂᕆᔭᖓ ᑲᓇᑕᒥᐅᓄᑦ 

ᐅᐃᕖᖑᖃᑎᒌᓄᑦ  

506-292-3415 

sylvie.painchaud@gnb.ca 
 

ᔨᕆᒥ ᔨᐅ 

ᐱᕙᓪᓕᐊᔪᓄᑦ ᑎᑎᕋᖅᑎ  

ᐳᓚᕋᖅᑐᓕᕆᓂᕐᒧᑦ ᒥᓂᔅᑕ, ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᐊᒻᒪ ᐅᐃᕖᓄᑦ  

jeremy.ghio@canada.ca 
 

ᒪᐃᑯᓪ ᓵᓚᒨᓂ 

ᑐᓴᐅᒪᑦᑎᑦᑎᓂᕐᒧᑦ ᐊᐅᓚᑦᑎᔨ 

ᐱᓕᕆᕕᒃ: ᐃᓕᖅᑯᓯᓕᕆᔨᒃᑯᑦ 

ᓄᓇᕗᑦ ᒐᕙᒪᖓ 

867-975-5526 

MSalomonie@gov.nu.ca 
 

ᑐᓴᒐᒃᓴᓕᕆᔨᑦ  

ᑲᓇᑕᒥ ᐱᖅᑯᓯᓕᕆᔩᑦ  

819-994-9101 

1-866-569-6155  

pch.media-media.pch@canada.ca 

